
	Cofnodion a Gymeradwywyd o Gyfarfod Mewn Pwyllgor y Bwrdd



	Dyddiad ac Amser y Cyfarfod
	Dydd Iau, 31 Hydref 2024 am 13:00 o'r gloch

	Lleoliad 
	Ar-lein drwy Microsoft Teams



	Aelodau yn Bresennol
	Carolyn Donoghue
	Aelod Annibynnol/Cadeirydd Dros Dro 

	
	Paul Mears
	Prif Swyddog Gweithredol

	
	Geraint Hopkins
	Aelod Annibynnol 

	
	Dilys Jouvenat
	Aelod Annibynnol 

	
	Hayley Proctor
	Aelod Annibynnol 

	
	Helen Lentle
	Aelod Annibynnol  

	
	Ian Wells
	Aelod Annibynnol 

	
	Patsy Roseblade
	Aelod Annibynnol 

	
	Rachel Rowlands
	Aelod Annibynnol 

	
	Dom Hurford
	Cyfarwyddwr Gweithredol Meddygol 

	
	Gethin Hughes
	Prif Swyddog Gweithredu

	
	Hywel Daniel
	Cyfarwyddwr Gweithredol Pobl

	
	Lauren Edwards
	Cyfarwyddwr Gweithredol Gweithwyr Proffesiynol Perthynol i Iechyd a Gwyddorau Iechyd 

	
	Sally May
	Cyfarwyddwr Gweithredol Cyllid 

	
	Anne Morris
	Aelod Cyswllt

	
	Lisa Curtis-Jones
	Aelod Cyswllt

	
	
	

	Yn bresennol
	Cally Hamblyn
	Cyfarwyddwr Cynorthwyol Llywodraethu a Risg 

	
	Emma Walters
	Pennaeth Llywodraethiant Corfforaethol a Busnes y Bwrdd 

	
	Tim Burns
	Cyfarwyddwr Cynorthwyol Cynllunio, Cyfalaf ac Ystadau 

	
	Victoria Oxley
	Dirprwy Gyfarwyddwr Strategaeth a Phartneriaethau 

	
	Carolyn Blockley
	Rheolwr Cyllid Cyfalaf 

	
	Richard Hughes
	Dirprwy Gyfarwyddwr Nyrsio 

	
	Simon Blackburn
	Cyfarwyddwr Cyfathrebu, Ymgysylltu a Chodi Arian

	
	Stuart Morris
	Cyfarwyddwr Digidol

	Sylwedyddion y Cyfarfod
	
	

	
	
	

	
	
	



	Eitem Agenda 
	Busnes y Cyfarfod

	1. 
	MATERION RHAGARWEINIOL 

	1.1 
	Croeso a Chyflwyniadau

	
	Croesawodd y Cadeirydd Dros Dro bawb i’r cyfarfod. Yn unol ag adran 7.5.8 rheolau sefydlog y bwrdd iechyd, diolchodd y Cadeirydd Dros Dro i gydweithwyr sy’n Aelodau o’r Bwrdd am ei hethol i lywyddu’r cyfarfod heddiw o ystyried absenoldeb Cadeirydd ac Is-Gadeirydd y Bwrdd Iechyd. 


	1.2
	Ymddiheuriadau am Absenoldeb

	
	· Jonathan Morgan, Cadeirydd BIPCTM
· Kath Palmer, Is-gadeirydd
· Greg Dix, Cyfarwyddwr Gweithredol Nyrsio/Dirprwy Brif Weithredwr 
· Philip Daniels, Cyfarwyddwr Gweithredol Iechyd y Cyhoedd 
· Linda Prosser, Cyfarwyddwr Gweithredol Strategaeth a Thrawsnewid 
· Gareth Watts, Cyfarwyddwr Llywodraethau Corfforaethol / Ysgrifennydd y Bwrdd 
· Sally Bolt, Aelod Cysylltiol  


	1.3
	Datganiadau o Fuddiant

	
	Ni ddatganwyd unrhyw fuddiannau.


	2. 
	PRIF AGENDA

	2.1
	Achos Busnes – Gwaith Ailosod Gorchudd To yn Ysbyty Tywysoges Cymru, Pen-y-bont ar Ogwr 

	
	Diolchodd y Cadeirydd Dros Dro i S May, T Burns a C Blockley am baratoi'r adroddiad a'r Achos Busnes i Aelodau'r Bwrdd eu hystyried a chydnabu'r gwaith sylweddol a wnaed i fynd i'r afael â'r mater hwn. 

Cyflwynodd S May yr adroddiad a’r Achos Busnes ac amlygodd y materion allweddol a ganlyn i sylw’r Aelodau:

· O ystyried natur frys y gwaith, nid yw'r bwrdd iechyd yn gallu dilyn y llwybr caffael arferol ar gyfer llunio contractau.  Yn lle hynny, mae Partneriaeth Cydwasanaethau GIG Cymru - Gwasanaethau Ystadau Arbenigol, wedi cynghori y gall y bwrdd iechyd ddefnyddio darpariaethau adran 32 paragraff 2 c Rheoliadau Contractau Cyhoeddus 2015. Roedd mesurau diogelu ar waith drwy benodi Contractwr a oedd ar y Fframwaith Cynllun Oes.

· Roedd Aelodau'r Bwrdd wedi cael nifer o sesiynau briffio am y sefyllfa yn flaenorol ac wedi cael adroddiadau'r Arolwg Strwythurol yn amlygu'r materion diogelwch mewn perthynas ag adeiladu'r to;


· Roedd camau wedi'u cymryd i liniaru’r risgiau i staff, cleifion ac aelodau'r cyhoedd mewn perthynas â theils to ansad;

· Mae'r Achos Busnes yn mynd i'r afael â diogelwch tân, diogelwch trydanol a materion amgylcheddol. Byddai rhai materion amgylcheddol yn cael sylw o gyllideb bresennol y bwrdd iechyd. 

· Roedd yr Achos Busnes yn nodi'r broses symud a oedd wedi'i chyflawni hyd yma a'r rhaglen waith fesul cam yr oedd ei hangen i symud ymlaen, a oedd yn cynnwys pedwar cam.

· Roedd nod i gwblhau cam 1 o’r gwaith erbyn canol mis Ionawr 2025, gyda’r nod o gwblhau’r rhaglen waith gyfan erbyn diwedd mis Gorffennaf 2025.  Bydd angen gwneud rhywfaint o weithgarwch pellach ar y safle yn dilyn hyn na fyddai'n effeithio ar y gwasanaethau a ddarperir.

· Roedd arolwg wedi'i gynnal o adrannau tân ar draws y safle cyfan a oedd wedi nodi bod angen gwneud rhagor o waith i gryfhau adrannau tân mewn ardaloedd eraill yn ogystal â Theatrau.

· Cynhaliwyd trafodaethau gyda Thîm Cyfalaf Llywodraeth Cymru a oedd yn cefnogi cwmpas y gwaith a amlinellwyd yn yr Achos Busnes.
 
· Yn amodol ar gymeradwyaeth y Bwrdd, cyfanswm gweddill y cyllid y gofynnir amdano gan Lywodraeth Cymru fyddai £23,950,484. 

· Bydd Bwrdd Prosiect yn cael ei sefydlu i fonitro cynnydd yn erbyn y cerrig milltir allweddol, a gaiff ei gadeirio gan y Cyfarwyddwr Gweithredol Cyllid.

Pan holodd P Roseblade pa lefel o sicrwydd oedd y byddai Llywodraeth Cymru yn ariannu’r swm cyfan a nodwyd, dywedodd S May fod trafodaethau parhaus wedi’u cynnal gyda Llywodraeth Cymru ynghylch y sefyllfa a rhagwelwyd y byddai Llywodraeth Cymru yn parhau i gefnogi’r Bwrdd Iechyd o ystyried brys y sefyllfa a’r risgiau diogelwch sydd. 

Dywedodd P Roseblade, er ei bod yn cefnogi'r cynnig yn llwyr, ei bod yn ceisio eglurder ynghylch a fyddai hyn yn effeithio ar y Cynllun Gwasanaethau Clinigol Acíwt. Mewn ymateb, dywedodd P Mears y byddai manylion y Cynllun Gwasanaethau Clinigol Acíwt yn parhau i gael eu datblygu dros y misoedd nesaf, a'r ffocws presennol oedd sicrhau bod cyfleusterau'n dal dŵr, ac yn ddiogel i staff, cleifion ac ymwelwyr. 

Mewn ymateb i gwestiwn a godwyd gan L Curtis-Jones ynghylch faint o hyder oedd y byddai penderfyniad yn cael ei wneud gan Lywodraeth Cymru erbyn 8 Tachwedd 2024, er mwyn gallu cyflawni amserlen y rhaglen waith, dywedodd S May fod y bwrdd iechyd wedi cael £500k o gyllid pontio wrth aros am gymeradwyaeth a rhagwelwyd y byddai Ysgrifennydd y Cabinet yn rhoi cymeradwyaeth erbyn 8 Tachwedd 2024. 

Gofynnodd L Curtis Jones am eglurder ynghylch a oedd y bwrdd iechyd yn hyderus bod llawr isaf yr adeilad yn ddiogel i gleifion sy'n dod i apwyntiadau. Cadarnhaodd S May fod y risgiau a nodwyd gan y syrfëwr ar y tu allan i'r adeilad bellach wedi'u lliniaru, ac ni nodwyd unrhyw risgiau ynghylch llawr isaf yr ysbyty. 

Dywedodd H Lentle ei bod yn llwyr gefnogi’r Achos Busnes a gofynnodd am sicrwydd bod yr holl lwybrau posibl wedi’u harchwilio o ran yr amserlen ar gyfer cwblhau’r rhaglen waith ar gyfer pob un o’r pedwar cam yn gynharach na diwedd mis Gorffennaf 2025.  Dywedodd T Burns fod gweithio carlam eisoes ar waith ar gyfer Cam 1, gyda chontractwyr ar y safle saith diwrnod yr wythnos, 12 awr y dydd.  Nododd yr aelodau fod heriau o ran nifer y contractwyr toi oedd ar gael i weithio ar y safle a dywedasant, ar ôl cynnal diwydrwydd dyladwy manwl, nad ystyriwyd y gellid cwblhau’r gwaith yn gynt na diwedd mis Gorffennaf 2025.  Nododd yr aelodau fod y teils to a ddewiswyd ar gyfer adeiladu'r to eisoes wedi cwtogi wyth wythnos ar y rhaglen.  

Cyfeiriodd y Cadeirydd Dros Dro at gwestiwn a godwyd gan R Rowlands yn sgwrs y cyfarfod Teams a oedd yn gofyn a fyddai'r Bwrdd Iechyd yn gallu ariannu agweddau ar y rhaglen waith pe bai Llywodraeth Cymru yn cymeradwyo rhan o’r cyllid yn unig.  Cadarnhaodd S May na fyddai'r Bwrdd Iechyd yn gallu ariannu unrhyw ddiffyg yn y cyllid. 

Rhannodd y Cadeirydd Dros Dro ohebiaeth a gafwyd gan Gadeirydd y Bwrdd Iechyd cyn y cyfarfod a oedd yn nodi ei fod yn cefnogi'r Achos Busnes.   Fodd bynnag, holodd i ba raddau yr hyderir na fyddai'r cynllun yn mynd dros £25.3miliwn, gan nodi bod risg wrth gefn o 5% wedi'i ddyrannu.  Dywedodd S May fod £500k pellach wedi'i dynnu o gostau'r rhaglen ar 31 Hydref 2024, ac ychwanegodd mai'r ffigur a nodwyd yn yr Achos Busnes oedd yr uchafswm ac nad oedd disgwyl y byddai'r costau'n fwy na hyn. 


	Penderfyniad:
	Gwnaeth y Bwrdd:
· NODI ymateb y rheolwyr i'r digwyddiad hwn hyd yma.
· CYDNABOD brys y sefyllfa a olygai y byddai angen i'r Bwrdd Iechyd wyro oddi wrth y llwybr caffael arferol ond aros yn unol â Rheoliadau Contractau Cyhoeddus.
· CYMERADWYO’R achos busnes a baratowyd gan y tîm Ystadau a Chyfalaf i’w gyflwyno ymlaen i Lywodraeth Cymru i’w gymeradwyo gan Ysgrifennydd y Cabinet.

	
	

	2.2
	Cynnig Cefnogi Capasiti Dros Dro – Gofal Wedi'i Gynllunio a Gofal Heb ei Drefnu  

	
	Cyflwynodd G Hughes yr adroddiad a thynnodd sylw at y materion allweddol i’r Aelodau gan dynnu sylw arbennig at sut mae’r newidiadau, a fu’n angenrheidiol er mwyn lliniaru’r risgiau uniongyrchol a wynebir yn sgil problemau cyfanrwydd y to, wedi peri risgiau sylweddol sy’n effeithio ar gyflenwi gwasanaethau CTM ac ar iechyd poblogaeth CTM fel y nodir yn adran 3 yr adroddiad.

Rhoddodd G Hughes drosolwg i'r Bwrdd o'r cynigion i liniaru'r risgiau sy'n wynebu'r bwrdd iechyd a'i boblogaeth.

Diolchodd y Cadeirydd Dros Dro i G Hughes am gyflwyno'r adroddiad a gwahoddodd Aelodau'r Bwrdd i godi cwestiynau. 

Croesawodd D Jouvenat yr adroddiad a chydnabu’r gwaith sylweddol a wnaed gan staff i fynd i'r afael â'r mater hwn a gofynnodd am ddiolch i staff ar ran y Bwrdd am hyn. Dywedodd P Mears y byddai'n hapus i estyn y diolch a fynegwyd gan y Bwrdd i'r holl staff a gymerodd ran. 

Mynegodd P Mears ei gefnogaeth i'r cynigion a amlinellwyd yn yr adroddiad a dywedodd, yn dilyn cyflwyno llythyr Swyddog Atebol i Judith Paget, Prif Weithredwr GIG Cymru, a oedd hefyd wedi'i rannu ag Aelodau'r Bwrdd, fod sgwrs ddilynol wedi'i chynnal gyda J Paget a oedd wedi dweud bod cyfarfod monitro misol wedi'i sefydlu rhwng y Bwrdd Iechyd ac Arweinwyr Gweithredol a Chyllid Llywodraeth Cymru i fonitro cynnydd y sefyllfa.  Nododd yr Aelodau y rhagwelwyd y byddai cyllid ar gael i gefnogi'r cynigion, yn enwedig o ystyried y cyhoeddiad cyllidebol a wnaed gan Lywodraeth y DU ynghylch cyllid ychwanegol a oedd ar gael i'r GIG. 

Dywedodd P Roseblade ei bod yn cefnogi'r cynnig yn llwyr, ond gofynnodd am eglurder ynghylch yr effaith pe na bai'r Bwrdd Iechyd yn llwyddo i adennill costau fel yr oedd wedi ymrwymo i’w wneud yn ei gynllun. Gofynnodd a fyddai'r cyllid rheolaidd a gafwyd yn flaenorol yn cael ei golli. Dywedodd S May ei bod yn debygol y byddai'r Bwrdd Iechyd yn cadw'r cyllid, a fyddai'n cael ei ddosbarthu fel arian afreolaidd yn hytrach nag arian rheolaidd. 

Dywedodd D Hurford ei fod yn cefnogi’r cynnig hwn ac ychwanegodd ei bod yn bwysig nad oedd momentwm yn cael ei golli mewn perthynas â’r cynnydd a wnaed eisoes i wella perfformiad. 

Gofynnodd G Hopkins am gadarnhau a oedd capasiti i ddefnyddio adnoddau allanol ar gael.  Dywedodd G Hughes, er bod gan y bwrdd iechyd rywfaint o gapasiti wedi'i ohirio gyda Spire a Nuffield, bod angen penderfyniad cyflym ynghylch cefnogi'r cynnig hwn o ystyried y byddai Byrddau Iechyd ac Ymddiriedolaethau eraill ledled y DU hefyd yn chwilio am gapasiti allanol wrth symud ymlaen. 

Cyfeiriodd H Proctor at y ‘mis perffaith’ a gyflawnwyd yn ddiweddar a bwysleisiodd bwysigrwydd sicrhau bod cymorth therapïau ar waith a gofynnodd am egluro a oedd ystyriaeth wedi’i rhoi i sicrhau bod cymorth therapïau digonol ar waith i gefnogi adsefydlu cleifion pe bai gwasanaethau'n cael eu rhoi ar gontract allanol. Dywedodd G Hughes na fyddai'r Bwrdd Iechyd ond yn mynd yn allanol ar gyfer capasiti dewisol nes bod gwasanaethau'n dychwelyd i'r arferol.


	Penderfyniad:
	Gwnaeth y Bwrdd:
· NODI’R cynnydd sylweddol yn y risg a grëir i’r gwasanaethau brys a gofal wedi’i gynllunio, o safbwynt ansawdd a diogelwch a pherfformiad statudol sy’n mynd heibio i’w lefelau goddefiant / parodrwydd i dderbyn risg ar hyn o bryd;
· CEFNOGI cyflwyno cais am gyllid i Lywodraeth Cymru i gyflawni'r rhaglen liniaru fel yr amlinellwyd yn adran 3 yr adroddiad;
· CEFNOGI cymeradwyo swm hyd at £1 miliwn i sicrhau gwasanaethau allanol gan nodi y gallai hyn effeithio'n andwyol ar allu'r Bwrdd Iechyd i gyflawni ei gynllun adennill costau;
· CYTUNWYD y dylai’r Bwrdd Iechyd ofyn am gyfarfod cynharach â Llywodraeth Cymru i sicrhau cymorth i’r rhaglen liniaru ehangach.


	
	

	3. 
	UNRHYW FATER ARALL 

	3.1
	Unrhyw Fusnes Arall 

	
	Nid oedd unrhyw fater arall i’w adrodd. 


	
	

	4. 
	Dyddiad ac amser y cyfarfod nesaf 

	
	Dydd Iau 28 Tachwedd 2024 am 9:00am 


	5. 
	DIWEDD Y CYFARFOD 

